
Ökutækjastyrkir. 

3. gr. 

Heimilt er að halda utan staðgreiðslu greiðslu launagreiðanda fyrir afnot af eigin bifreið 

launamanns þegar sannanlega er um að ræða endurgreiðslu á kostnaði við rekstur hennar 
sem til er kominn vegna aksturs tiltekinnar vegalengdar í þágu launagreiðanda, að svo miklu 
leyti sem slík greiðsla er undir þeim mörkum sem ríkisskattstjóri setur hverju sinni. 

Heimild þessi er að öðru leyti bundin þeim skilyrðum að færð sé akstursdagbók eða 

akstursskýrsla þar sem skráð er hver ferð, dagsetning, ekin vegalengd, aksturserindi, 
kílómetragjald greitt launamanni, nafn og kennitala launamanns og einkennisnúmer 
viðkomandi ökutækis. Gögn þessi skulu færð reglulega og vera aðgengileg skattyfirvöldum 

þegar þau óska þess, hvort sem er í bókhaldi launagreiðanda eða hjá launamanni. 

Akstur launamanns á milli heimilis hans og venjulegs vinnustaðar fellur ekki undir 

skilgreiningu hér að framan. Áki launamaður hins vegar beint frá heimili sínu til annars 
vinnustaðar en hins venjulega að beiðni launagreiðanda getur greiðsla fyrir slík afnot 
ökutækis fallið undir endurgreiddan bifreiðakostnað, enda séu slík afnot af Ökutæki 
launamanns beinlínis tengd starfi hans en ekki fólgin í því einu að komast á vinnustað. 

á. gr. 

Fái launamaður greiddan reksturskostnað bifreiðar fyrir akstur í þágu launagreiðanda 

samkvæmt framlögðum reikningum, frá launamanni sjálfum eða frá þriðja aðila, skal fara 
með slíkar greiðslur eins og ökutækjastyrki og telja þær til tekna við ákvörðun staðgreiðslu. 

5. gr. 

Af ökutækjastyrkjum, öðrum en þeim er greinir í 3. gr., ber að reikna staðgreiðslu. 

Hins vegar getur launamaður lagt fram með skattframtali sínu gögn um sannanlegan akstur í 
þágu launagreiðanda, sbr. 1. tölul. A-liðs 30. gr. laga nr. 75/1981, um tekjuskatt og 

eignarskatt, með síðari breytingum, og kemur þá sá kostnaður sem sannað er að sé í þágu 
launagreiðanda til frádráttar við álagningu. 

Dagpeningar, ferðapeningar og ferðakostnaður. 

6. gr. 
Heimilt er að halda utan staðgreiðslu greiðslum launagreiðanda á ferðakostnaði 

launamanns á vegum hans, þ.m.t. fargjöldum, sem greiddur er samkvæmt reikningi frá 

Þriðja aðila. 
Ennfremur er heimilt að halda utan staðgreiðslu dagpeningum og hliðstæðum 

endurgreiðslum á ferða- og dvalarkostnaði vegna launagreiðanda, enda sé fjárhæðin innan 

þeirra marka sem leyfist til frádráttar samkvæmt reglum ríkisskattstjóra, sbr. Í. tölul. 30. gr. 

laga nr. 75/1981, með síðari breytingum. 

Framangreindar heimildir eru bundnar þeim skilyrðum að fyrir liggi í bókhaldi 
launagreiðanda, sem og hjá launamanni, gögn um tilefni ferðar og fjölda dvalardaga, 
fjárhæð ferðapeninga eða dagpeninga eða eftir atvikum reikningar Írá þriðja aðila, svo og 
nafn og kennitala launamanns. 

7. gr. 

Af öðrum greiðslum launagreiðanda vegna ferðalaga launamanns en þeim er að framan 

greinir ber að reikna staðgreiðslu. Hins vegar getur launamaður lagt fram með skattframtali 

sínu gögn um kostnað sem hann hefur sannanlega borið vegna ferða á vegum launa- 
greiðanda, sbr. 1. tölulið A.-liðs 30. gr. laga nr. 75/1981, um tekjuskatt og eignarskatt, með 

síðari breytingum, og kemur þá slíkur kostnaður til frádráttar við álagningu.

Almenn åkvædi. 

8. gr 

Ákvæði reglugerðar þessarar breyta í engu framtals- og skattskyldu þeirra greiðslna sem 

reglugerðin fjallar um. 

9. gr 

Ríkisskattstjóri úrskurðar um ágreining vegna framkvæmdar reglugerðar þessarar. 

10. gr. 

Reglugerð þessi sem sett er samkvæmt 8. gr. laga nr. 45/1987, um staðgreiðslu 

opinberra gjalda, öðlast gildi 1. janúar 1988. 

Fjármálaráðuneytið, 29. desember 1987. 

Jón Baldvin Hannibalsson. 

Sigurgeir Jónsson. 

REGLUGERÐ 

um brunavarnagjald. 

  

1. gr. 

Öll tryggingafélög og aðrir, sem annast vátryggingar, skulu árlega innheimta með 

jöldum sínum, sérstakt brunavarnagjald fyrir Brunamálastofnun ríkisins. Brunavarna- 

gjaldið skal nema 0.045%0 af vátryggingarfjárhæð brunatrygginga fasteigna og lausafjár svo 

og samsettra vátrygginga, sem fela í sér brunatryggingu. 

Gildi vátrygging skemur en eitt ár, skal innheimta brunavarnagjald í hlutfalli við 

gildistímann. 

ið ø 
SJ 

2. gr. 

Á iðgjaldakvittun tryggingafélaga og þeirra, sem annast vátryggingar skal koma fram 
sundurgreining milli annars vegar fjárhæðar iðgjalds brunatryggingar og hins vegar 
fjárhæðar brunavarnagjaldsins. 

” 

- $T. 
Þeir aðilar, sem innheimta br unavarnagjaldið. skulu hafa staðið Brunamálastofnun 

ríkisins skil á gjaldinu innan þriggja mánaða frá innheimtu þess. Endanlegt uppgjör gjaldsins gJa F 

fyrir hvert ár fer fram, þegar ársreikningar aðilanna hggja fyrir. 

d. gr. 
1 
Á Reglugerð þessi skal öðlast gildi hinn 1. janúar 1988. 

Reglugerð þessi er sett samkvæmt lögum nr. 74/1982 um brunavarnir og brunamál með 

síðari breytingu. 

Félagsmálaráðuneytið, 28. desember 1987. 

Jóhanna Sigurðardóttir.   
Húnbogi Þorsteinsson. 

